Փոփոխություն

ՀՀ առողջապահության նախարարության 

գլխավոր քարտուղարի 

2021թ. մայիսի 10-ի  N 57-Ա հրամանով
Փոփոխություն

ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Հավելված N 57
Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
քաղաքացիական ծառայության պաշտոնի անձնագիր 
Առողջապահության նախարարության ֆինանսատնտեսագիտական 

վարչության գնումների համակարգման բաժնի պետ
	1.Ընդհանուր դրույթներ

	1.1. Պաշտոնի անվանումը, ծածկագիրը
Առողջապահության նախարարության ֆինանսատնտեսագիտական վարչության (այսուհետ` Վարչություն) գնումների համակարգման բաժնի (այսուհետ` Բաժին) պետ (ծածկագիրը` 11-33.3-Ղ4-3)

1.2. Ենթակա և հաշվետու է 

Բաժնի պետը անմիջականորեն ենթակա և հաշվետու է Վարչության պետին:
1.3. Ենթակա և հաշվետու աշխատողներ 

Բաժնի պետին ենթակա և հաշվետու են Բաժնի գլխավոր տնտեսագետը և ավագ տնտեսագետը:
1.4. Փոխարինող պաշտոնի կամ պաշտոնների անվանումները
Բաժնի պետի բացակայության դեպքում նրան փոխարինում է Բաժնի գլխավոր տնտեսագետը: 
1.5. Աշխատավայրը

Հայաստան, ք.Երևան, Կենտրոն վարչական շրջան , Կառավարական շենք N3

	2. Պաշտոնի բնութագիր

2.1 Աշխատանքի բնույթը, իրավունքները, պարտականությունները 

1. Կազմակերպում և ապահովում է Հայաստանի Հանրապետության պետական բյուջեի շրջանակներում իրականացվող գնումների պլանավորումը.
2. ըստ անհրաժեշտության կազմակերպում և իրականացնում է գնումների պլանների փոփոխություններ/լրացումներ` համաձայն գործող իրավական ակտերի պահանջների.
3. ըստ անհրաժեշտության կազմակերպում և իրականացնում է ՀՀ պետական բյուջեում վերաբաշխումներ, այդ թվում միջծրագրային, միջհոդվածային.
4. կազմակերպում և ապահովում է առողջապահության նախարարության (այսուհետ` նախարարություն) կարիքների համար ձեռքբերվող ապրանքների, աշխատանքների և ծառայությունների գնումների կազմակերպումը, համակարգումը և իրականացումը` համաձայն գործող իրավական ակտերի պահանջների.
5. կազմակերպում է գնման ընթացակարգերի պատշաճ կազմակերպման և համակարգման վերաբերյալ առաջարկությունների ներկայացումը. 

6. ըստ անհրաժեշտության ներկայացնում է գործող իրավական ակտերի պահանջների համապատասխանության եզրակացություն` առողջապահական կազմակերպությունների կողմից իրականացված գնումների վերաբերյալ. 

7. կազմակերպում է օրենքների և կառավարության որոշման նախագծերի վերաբերյալ Բաժնի իրավասությունների շրջանակներում առողջապահության բնագավառում ազդեցության գնահատման եզրակացությունների ներկայացումը.
8. ապահովում է նախարարության ենթակա կազմակերպությունների կողմից իրականացվող գնման ընթացակարգերին առնչվող փաստաթղթերի հրապարակումը www.gnumner.am կայքում. 

9. ապահովում է նախարարության ենթակա կազմակերպություններին գնումների գործընթացներին առնչվող մեթոդական օժանդակության իրականացումը. 

10. ապահովում և մասնակցում է որպես նախարարության ներկայացուցիչ գնումների գործընթացին մասնակցելու իրավունք չունեցող մասնակիցների ցուցակում ներառելու նպատակով նախաձեռնված ընթացակարգերին.
11. կազմակերպում է կազմակերպություններից և քաղաքացիներից ստացված գրությունների, դիմումների, դիմում-բողոքների պատասխանների կազմումը.
12. վարչության պետի հանձնարարությամբ ապահովում է Բաժնի առջև դրված գործառույթներից և խնդիրներից բխող իրավական ակտերի նախագծեր, առաջարկություններ, եզրակացություններ, այլ փաստաթղթեր նախապատրաստելը, ինչպես նաև դրանց վերաբերյալ մեթոդական պարզաբանումներ և ուղեցույցներ մշակելը.
13. վարչության պետի հանձնարարությամբ կատարում է քաղաքացիների ընդունելություն.
14.  այլ մարմիններից, պաշտոնատար անձանցից ստանում է Բաժնի առջև դրված գործառույթների և խնդիրների իրականացման հետ կապված անհրաժեշտ տեղեկատվություն և նյութեր.
15.  նախապատրաստում է առաջարկություններ, տեղեկանքներ, հաշվետվություններ, միջնորդագրեր, զեկուցագրեր և այլ գրություններ.
16. ըստ անհրաժեշտության, ներկայացնում է համապատասխան զեկուցումներ՝ իր կողմից սպասարկվող ոլորտին առնչվող համապատասխան մարմիններում, ինչպես նաև պաշտոնատար անձանց կողմից կատարվող աշխատանքների վիճակի մասին:

Իրավունքները՝
· նախարարության կառուցվածքային ստորաբաժանումների կարիքների համար անհրաժեշտ գնման առարկաների պահանջարկը գնահատելու, վերլուծելու իրավունք.
· ՀՀ պետական բյուջեում միջծրագրային, միջհոդվածային փոփոխություններ կատարելու համար առաջարկություններ պահանջելու, վերջիններիս վերաբերյալ դիտողություններ և/կամ առաջարկություններ ներկայացնելու իրավունք.
· նախարարության կարիքների համար գնումները իրականացնելու համար նիստեր կազմակերպելու, ընթացակարգերը համակարգելու և/կամ մասնակցելու իրավունք.
· գնման ընթացակարգերի պատշաճ կազմակերպման և համակարգման վերաբերյալ նախարարության և ենթակա կազմակերպություններից առաջարկություններ պահանջելու, գործող իրավական ակտերի պահանջների համապատասխանության եզրակացություններ ներկայացնելու իրավունք. 

· որպես նախարարության ներկայացուցիչ գնումների գործընթացին մասնակցելու իրավունք չունեցող մասնակիցների ցուցակում ներառելու նպատակով նախաձեռնված ընթացակարգերին մասնակցելու իրավունք.
· www.gnumner.am կայքում հրապարակելու նպատակով նախարարության ենթակա կազմակերպությունների կողմից իրականացվող գնման ընթացակարգերին առնչվող փաստաթղթեր պահանջելու իրավունք.
· պահանջել և ստանալ հաշվետվությունների համար անհրաժեշտ փաստաթղթեր. 
· Նախարարության ստորաբաժանումների հետ համատեղ քննարկում,  խորհրդակցություններ հրավիրելու, կազմակերպելու իրավունք:

 Պարտականությունները՝
· ամփոփել, վերլուծել և պլանավորել ՀՀ պետական բյուջեի շրջանակներում իրականացվող գնումները.
· վերջնական ներկայացված առաջարկությունների հիման վրա կատարել միջծրագրային, միջհոդվածային վերաբաշխումներ.
· նախարարության կարիքների համար իրականացվող գնման ընթացակարգերը կազմակերպել, համակարգել` գործող իրավական ակտերի պահանջներին համապատասխան.
· համակարգել նախարարության և Նախարարության ենթակա կազմակերպությունների կողմից իրականացված գնման ընթացակարգերի հաշվետվությունների հավաքագրման, ամփոփման աշխատանքները. 
· կազմակերպել նախարարության ենթակա կազմակերպությունների կողմից իրականացվող գնման ընթացակարգերին առնչվող փաստաթղթերի հրապարակումը www.gnumner.am կայքում. 

· ըստ անհրաժեշտության նախարարության ենթակա կազմակերպություններին տրամադրել գնումների գործընթացներին առնչվող մեթոդական աջակցություն:  

	3. Պաշտոնին ներկայացվող պահանջներ

3.1. Կրթություն, որակավորման աստիճանը

Տնտեսագիտություն և կառավարում մասնագիտությունների գծով բարձրագույն կրթություն,
բավարարում է «Գնումների մասին» Հայաստանի Հանրապետության օրենքի 16-րդ հոդվածի 5-րդ կետով սահմանված պահանջին:
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ տնտեսագիտության բնագավառում` չորս տարվա աշխատանքային ստաժ:
3.4. Անհրաժեշտ կոմպետենցիաներ
Ընդհանրական կոմպետենցիաներ՝
1. Աշխատակազմի կառավարում

2. Քաղաքականության վերլուծություն, մոնիտորինգ

3. Որոշումների կայացում

4. Ծրագրերի կառավարում

5. Խնդրի լուծում

6. Բարեվարքություն 
Ընտրանքային կոմպետենցիաներ՝
1. Բանակցությունների վարում

2. Տեղեկատվական տեխնոլոգիաներ և հեռահաղորդակցություն

3. Ծառայությունների մատուցում

4. Բողոքների բավարարում

5. Ելույթների նախապատրաստում և կազմակերպում

6. Ժողովների և խորհրդակցությունների կազմակերպում և վարում

7. Փաստաթղթերի նախապատրատում

8. Ֆինանսների և ռեսուրսների կառավարում

	4.Կազմակերպական շրջանակ

4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և  ղեկավարման համար։
4.2. Որոշումներ կայացնելու լիազորությունները

Կայացնում է որոշումներ  համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և  ղեկավարման շրջանակներում։ 

4.3. Գործունեության ազդեցությունը 

Ունի գերատեսչական մակարդակում աշխատանքների կազմակերպման և քաղաքականության իրականացման ապահովման և իր լիազորությունների իրականացման արդյունքում այլ անձանց վրա ազդեցություն։

4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների,   ինչպես նաև օտարերկրյա  պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը և (կամ) մարմինը:
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային միավորի գործառույթներից բխող խնդիր​ները և դրանց տալիս լուծումներ։


